საქართველოს კომუნიკაციების ეროვნული კომისიის
ა  ნ  გ  ა  რ  ი  შ  ი
საქართველოს ზოგადი ადმინისტრაციული კოდექსის III თავის 
(ინფორმაციის თავისუფლება) 
მოთხოვნათა შესრულების შესახებ 
საქართველოს ზოგადი ადმინისტრაციული კოდექსის III თავის 49-ე მუხლის შესაბამისად, საქართველოს კომუნიკაციების ეროვნული კომისიის (შემდგომში “კომისია”) აპარატის ადმინისტრაციული დეპარტამენტის მიერ შესწავლილ და გაანალიზებულ იქნა კომისიაში ინფორმაციის თავისუფლების უზრუნველყოფის, საჯარო ინფორმაციის ხელმისაწვდომობის, აგრეთვე კოდექსის მე-40 მუხლით გათვალისწინებული საჯარო ინფორმაციის გაცემის ვალდებულებების შერულებისა და კოდექსში მითითებული ვადების დაცვის მდგომარეობა.
საანგარიშო პერიოდად აღებულ იქნა 2011 წლის 1 დეკემბრიდან 2012 წლის 1 დეკემბრამდე პერიოდი.
საანგარიშო პერიოდში, საჯარო ინფორმაციის გაცემის მოთხოვნის თაობაზე, კომისიაში შემოსულია სულ  129 (ას ოცდაცხრა) კორესპონდენცია, რომლითაც მოთხოვნილი იყო: 
1. კომისიის სხდომების ოქმების, ოქმების ამონაწერების, კომისიის მიერ მიღებული გადაწყვეტილებების, გაცემული ლიცენზიების დამოწმებული ასლები:
ა) ლევან მიქელაძის სახელობის ფონდის მიერ – კომისიის 2007 წლის 07 ნოემბრის N66 და 2007 წლის 08 ნოემბრის N67 რიგგარეშე სხდომების,  2012 წლის 1 მაისის N27, 4 მაისის N 29, 6 ივნისის N37 სხდომის ოქმები;
ბ) შპს „მეცხრე არხის“ მიერ – კომისიის დაგაწყვეტილებები 4გჰც + 7გჰც და 11გჰც + 14 გჰც დიაპაზონში, ქ თბილისში, სიხშირეების მინიჭების თაობაზე;
გ) ააიპ „ინფორმაციის თავისუფლების განვითარების ინსტიტუტის“ მიერ – შპს „ტელეიმედის“, შპს „რეალტივი–საქართველოს“, შპს  „რუსთავი 2“–ს, შპს „გლობალ მედია ჯგუფის“,  შპს „სტუდია მაესტროს“, შპს „ტელეკომპანია საქართველოს“, შპს ტელეკომპანია „კავკასიის“ კუთვნილი კერძო მაუწყებლობის ლიცენზიები და კომისიის 2006 წლის 43/2 გადაწყვეტილება;
დ) შპს „ბლექ სი სატის“ მიერ  –  შპს „ტელეკომპანია პიკის“ ,  შპს ტელეკომპანია „დიას“, შპს „I სტერეოს“, შპს „ტელეიმედის“, შპს „მიუზიქ ბოქს ჯორჯიას“, შპს „ალანიას“, შპს „კავკასიის“, შპს ტელერადიოკომპანია „ევრიკას“, ააიპ მედია ცენტრი „ღია აფხაზეთისათვის“, შპს ტელეკომპანია „მზის“, შპს „ივერია ინტერმედიას“, შპს „სტუდია მაესტროს“, შპს „ტელეკომპანია საქართველოს“ კერძო მაუწყებლობის ლიცენზიები;
ე) სს „სილქნეტის“ მიერ – სს „სილქნეტის“ კუთვნილი ნუმერაციის რესურსით სარგებლობის  №№ N37, N51, N89, N90, N92, N93, N122, N136, N140, N166  და რადიოსიხშირული სპექტრით სარგებლობის  №F11 და №F28 ლიცენზიები;
ვ) ფიზიკური პირის, ვასილ კობაიძის მიერ – შპს „სტერეო+“–ის მფლობელობაში არსებული ყველა ლიცენზია;
ზ) სს „ჯი–ენ–ენ“–ის მიერ – შპს „გლობალ მედია ჯგუფის“ განცხადებების საფუძველზე 2010–2012 წწ. კომისიის მიერ მიღებული გადაწყვეტილებები;
თ) ახალგაზრდა იურისტთა ასოციაციის და მოქალაქე ნათია კაპანაძის მიერ  – კომისიის 2011 წლის 30 დეკემბრის №34 ზეპირი მოსმენის სხდომის ოქმი და აღნიშნულ სხდომაზე მიღებული 25 გადაწყვეტილება.
2. ადმინისტრაციული წარმოების მასალები:
ა) საქართველოს სახალხო დამცველის აპარატის მიერ - შპს „სტერეო+“–ს სანქცირებასთან დაკავშირებული ადმინისტრაციული წარმოების მასალების ასლები;
ბ) საქართველოს ახალგაზრდა იურისტთა ასოციაციის მიერ – საჯარო ინფორმაციის გაცემასთან დაკავშირებით წარმოდგენილი ადმინისტრაციული საჩივარი (ასეთის არსებობის შემთხვევაში); 
გ) სს „ინფოჯორჯია XXI“–ს მიერ –  კომისიის 2012 წლის 08 ივნისის №401/15 და 10 აგვისტოს №535/15 გადაწყვეტილებების მიღებასთან დაკავშირებული ადმინისტრაციული წარმოების მასალები.
დ) საქართველოს სახალხო დამცველის აპარატის მართლმსაჯულების დეპარტამენტის მიერ – შპს ტელეკომპანია „დიას“ მიერ მე–10 სატელევიზიო არხზე მაუწყებლობის განხორციელებასთან დაკავშირებული შემოწმების ჩატარების ამსახველი  ადმინისტრაციული წარმოების მასალები.
3. ლიცენზიის მფლობელ და ავტორიზებულ პირებთან დაკავშირებით:

ა) საქართველოს ახალგაზრდა იურისტთა ასოციაციის მიერ – ტელე– ან რადიოსამაუწყებლო თანამგზავრული სისტემების მიწისზედა და ორბიტალური სადგურებისა და რადიოსიხშირული სპექტრის გამოყენებით მაუწყებლობის ლიცენზიის მფლობელთა მიერ კომისიაში წარმოდგენილი შესაბამისობის დეკლარაციების ასლები; მაუწყებლობის ტრანზიტის განმახორციელებელ პირთა ამონაწერები კომისიის ავტორიზებულ პირთა უწყებრივი რეესტრიდან; საეთერო ტელე და რადიომაუწყებლობის ლიცენზიის მფლობელთა ჩამონათვალი; შპს „ტელეარხი 25“–ის შესაბამისობის დეკლარაცია; მაუწყებლობის ტრანზიტზე ავტორიზებული პირების სრული ჩამონათვალი აბონენტთა რაოდენობის მითითებით; 2012 წლის 01 იანვრიდან 01 აგვისტომდე დაწყებული და 14 აგვისტოს მდგომარეობით ადმინისტრაციული წარმოებით დაუსრულებელი საქმეების ჩამონათვალი; შპს „სტერეო+“–თან დაკავშირებით, საქართველოს ტექნიკური უნივერსიტეტის ენერგეტიკისა და ტელეკომუნიკაციის ფაკულტეტის მიერ კომისიაში 2012 წლის 14 ივნისის N6/3069–12 წერილით წარმოდგენილი დასკვნა;
ბ) აჭარის ავტონომიური რესპუბლიკის შინაგან საქმეთა სამინისტროს მთავარი სამმართველოს მიერ – საქართველოში მოქმედი ინტერნეტ მომსახურებაზე ავტორიზებული ყველა პირის მონაცემები, ფაქტობრივი მისამართებისა და სატელეფონო ნომრების მითითებით;
გ) შპს ტელერადიო კომპანია „რიონის“ მიერ – რადიოსიხშირული სპექტრით სარგებლობის ლიცენზიის მოსაპოვებლად 2012 წლის 6 აპრილს გამოცხადებულ აუქციონში მონაწილეობისათვის შპს დამოუკიდებელი ტელეკომპანია „მეგა ტვ“–ს მიერ წარმოდგენილი და წყალტუბოს მუნიციპალიტეტის სოფელ გუმბრში გადამცემის დადგმის აუცილებლობის დამადასტურებელი საბუთების ასლები;

დ) თბილისის მედია კლუბის მიერ – შპს ტელეკომპანია „აისის“ სამაუწყებლო ლიცენზიით განსაზღვრულ საქმიანობასთან დაკავშირებით ინფორმაცია;
ე) ააიპ „ინტერნიუსი – საქართველოს“ პროექტ „media.ge”-ს მიერ – შპს ტელეკომპანია „აისსა“ და „play TV“–სთან დაკავშირებული ინფორმაცია;
ვ) შპს „მაგთიკომის“ მიერ – კომისიის 2012 წლის 13 მარტის №99/9 გადაწყვეტილებით დადგენილი ფორმების შესაბამისად, შპს „ახალი ტექნოლოგიების“, შპს „ინტელფონის“, შპს „კეთილი ნების კომუნიკაციები – გუდვილკომის“, შპს „ლაგის“, შპს „ჯეონეთის“ და სს „გლობარ ერთის“ მიერ წარმოდგენილი ინფორმაცია ტრაფიკის შესახებ;
ზ) შემოსავლების სამსახურის მომსახურების დეპარტამანტის მიერ – ინფორმაცია შპს „მადის“№1411 საკაბელო საერთო ტელერადიოსამაუწყებლო ქსელით მომსახურების ლიცენზიის თაობაზე;
თ) შპს „სტუდია მაესტროს“ მიერ – შპს „რუსთავი 2“–ის, შპს  ტელეკომპანია „მზის“, შპს ტელეკომპანია „საქართველოს“, შპს „აფხაზეთის ხმის“, შპს „ტელეიმედის“, შპს „ახალი არხის“, შპს „გლობალ მედია ჯგუფის“ და სსიპ „საზოგადოებრივი მაუწყებლის“ მიერ კომისიაში წარმოდგენილი ინფორმაცია, მათ სამაუწყებლო ბადეში განთავსებული სამაუწყებლო პროდუქციის მართლზომიერად ფლობის თაობაზე მათი კომისიაში წარმოდგენის თარიღების აღნიშვნით; ასევე ინფორმაცია, აღნიშნული დოკუმენტაციის კანონმდებლობით დადგენილ ვადაში წარმოუდგენლობის, ან საერთოდ წარმოუდგენლობის შემთხვევაში კომისიის მიერ გატარებული ღონისძიებების თაობაზე კონკრეტული დარღვევების, დამრღვევი პირების და მიღებული გადაწყვეტილებების მითითებით; სამაუწყებლო ბადეების  კომისიაში წარმოდგენის ვალდებულების შესრულების თაობაზე დეტალური ინფორმაცია და კანონდარღვევის არსებობის შემთხვევაში კომისიის მიერ მიღებული გადაწყვეტილებები; 
ი) ააიპ „ინტერნიუსი–საქართველოს“ პროექტ „media.ge”-ს მიერ – მაუწყებლობის ტრანზიტზე ავტორიზებული პირების სრული ჩამონათვალი ორგანიზაციის დასახელების, მისამართისა და მაუწყებლობის გეოგრაფიული საზღვრების მითითებით;
კ) მოქალაქე ალექსანდრე დავითაშვილის მიერ – მაუწყებლობის ტრანზიტზე ავტორიზებული  პირების შესახებ, აგრეთვე თანამგზავრული სისტემების მიწისზედა და ორბიტალური სადგურების გამოყენებით კერძო საერთო ტელემაუწყებლობის ლიცენზიების მფლობელთა ჩამონათვალი, საკონტაქტო ინფორმაციის მითითებით; მაუწყებლობის ტრანზიტზე ავტორიზებული პირების ჩამონათვალი, რომელთაც 2011 წლის 01 იანვრიდან 2012 წლის 08 აგვისტომდე პერიოდში გაუუქმდა ავტორიზაცია;
ლ) ლევან მიქელაძის სახელობის ფონდის მიერ –  სიხშირული სპექტრის გამოყენებით საერთო სატელევიზიო მაუწყებლების შესახებ ინფორმაცია; მაუწყებლობის ტრანზიტზე ავტორიზებული პირების სრული ჩამონათვალი ორგანიზაციის დასახელების, მისამართის, ელექტრონული ფოსტის, ტელეფონის ნომრის, მიწოდების ტიპის, მაუწყებლობის გეოგრაფიული საზღვრებისა და აბონენტთა რაოდენობის მითითებით;
მ) შპს „მეცხრე არხის“ მიერ – მაუწყებლობის ტრანზიტზე ავტორიზებული პირების სრული ჩამონათვალი მათი საკონტაქტო და საიდენტიფიკაციო მონაცემების მითითებით; ლიცენზიის მფლობელი და მაუწყებლობის ტრანზიტზე ავტორიზებული პირების მიერ „ელექტრონული კომუნიკაციების შესახებ“ საქართველოს კანონის საფუძველზე ტელეპროგრამების გავრცელების, აუდიო–ვიზუალურ პროდუქციაზე უფლების შესყიდვაზე   გაფორმებული ხელშეკრულებების ასლები;
ნ) შპს „მაგთიკომის“ მიერ – სამაუწყებლო არხების მართლზომიერად რეტლანსლირების თაობაზე შპს „კავკასუს ონლაინის“ მიერ კომისიაში წარმოდგენილი ხელშეკრულებები და ნებართვის წერილები;
ო) შპს „გლობალ მედია ჯგუფის“ მიერ – შპს „მაგთიკომის“ „მაგთისატის“ ქსელში ჩართული სამაუწყებლო არხების მართლზომიერად რეტლანსლირების დამადასტურებელი დოკუმენტაცია;

პ) მკვლევარ/ანალიტიკოს ლაშა გოგიძის მიერ – ადგილობრივ და მოძრავ საკომუნიკაციო სისტემების აბონენტებთან სატელეფონო (ხმოვანი) კავშირით მომსახურებაზე და ინტერნეტ მომსახურებაზე ავტორიზებულ პირთა ჩამინათვალი;
ჟ) შპს „CAUCASUS MEDIA SERVICES“–ის მიერ – მაუწყებლობის ტრანზიტზე ავტორიზებული პირების ჩამონათვალი ორგანიზაციის დასახელების, მისამართისა და აბონენტთა რაოდენობის მითითებით;
რ) საქართველოს შინაგან საქმეთა სამინისტროს ქ. თბილისის მთავარი სამმართველოს ძველი თბილისის სამმართველოს VII განყოფილების მიერ – ინტერნეტ მომსახურებაზე ავტორიზებულ პირთა სია საკონტაქტო მონაცემების მითითებით;

ს) ააიპ „სატელევიზიო ქსელების“ მიერ – ქ. ქუთაისში მაუწყებლობის ტრანზიტზე ავტორიზებულ პირთა ჩამონათვალი, მათ მიერ წარმოდგენილი ხელშეკრულებების შესაბამისად მართლზომიერი რეტრანსლირების სამაუწყებლო არხების მითითებით; 
ტ) სს „ჯი–ენ–ენ“–ის მიერ – შპს „გლობალ მედია ჯგუფის“ ქსელში ჩართული სამაუწყებლო არხების ექსკლუზიურად და არაექსკლუზიურად გავრცელების დამადასტურებელი დოკუმენტაცია;

უ) თბილისის სახელმწიფო უნივერსიტეტის ჟურნალისტიკის მიმართულების ასოცირებული პროფესორის, ელდარ იბერის მიერ – ქ. თბილისში მოქმედი კერძო რადიომაუწყებლობის ლიცენზიის მფლობელების შესახებ ინფორმაცია;

ფ) საერთაშორისო გამჭვირვალობა - საქართველოს მიერ – შპს „რეალტივი საქართველოს“, შპს ტელეკომპანია „მაესტროს“, შპს ტელეკომპანია „რუსთავის 2“–ის, შპს „ტელეიმედის“,  შპს „მეცხრე არხის“, შპს ტელეკომპანია „კავკასიის“, შპს ”ტელეარხი 25“–ს და შპს ტელერადიოკომპანია „თრიალეთის“  მაუწყებლობის გავრცელების გეოგრაფიული არეალის შესახებ ინფორმაცია;

ქ) საერთაშორისო ორგანიზაცია Niltex Holding Limited-ის მიერ – მაუწყებლობის ტრანზიტზე ავტორიზებული პირების მიერ რეტრანსლირებული არხების ჩამონათვალი, კომისიაში წარმოდგენილი დეკლარირებული აბონენტების რაოდენობა, საკონტაქტო ინფორმაციის და მათი ვებ გვერდების მისამართების მითითებით; ასევე, რიგი არხების საქართველოს ტერიტორიაზე მართლზომიერი ტრანსლირების დამადასტურებელი დოკუმენტაცია დისტრიბუციის უფლების მქონე კომპანიების მითითებით;
ღ) საქართველოს ფინანსთა სამინისტროს საგამოძიებო სამსახურის მიერ – ინტერნეტ მომსახურებაზე ავტორიზებულ  პირთა ჩამონათვალი წარმომადგენლობაზე უფლებამოსილი პირებისა და საკონტაქტო ინფორმაციის მითითებით.
4. საფინანსო საკითხებთან დაკავშირებული ინფორმაცია:

ა) საქართველოს ახალგაზრდა იურისტთა ასოციაციის მიერ – 2012 წლის 1 იანვრიდან 2012 წლის 1 ივნისამდე კომისიის მიერ სახელმწიფო შესყიდვის განხორციელების მიზნით ყველა სატელევიზიო, რადიო, ბეჭდურ და ელექტრონულ საშუალებასთან გაფორმებული ხელშეკრულებების ასლები;

ბ) ”საერთაშორისო გამჭვირვალობა - საქართველოს” მიერ – შპს „რეალტვ საქართველოს“, შპს ტელეკომპანია „მაესტროს“, შპს ტელეკომპანია „რუსთავის 2“–ის, შპს „ტელეიმედის“, შპს ტელეკომპანია „კავკასიის“, შპს ”ტელეარხი 25“–ს და შპს ტელერადიოკომპანია „თრიალეთის“ ანგარიშგების ფორმები;
გ) ააიპ „ინტერნიუსი–საქართველოს“ პროექტ „media.ge”-ს მიერ – 2010 წლის 1 იანვრიდან 2012 წლის 1 ოქტომბრის მდგომარეობით:  შპს ტელეკომპანია „რუსთავის 2“–ის, შპს ტელეკომპანია „სტუდია მაესტროს“, შპს „ტელეიმედის“, შპს „რეალ ტვ“–ს,  შპს „მეცხრე არხის“, შპს ტელეკომპანია „კავკასიის“ მიერ კომისიაში გადახდილი რეგულირების საფასურის ოდენობა;
დ) საქართველოს ფინანსთა სამინისტროს შემოსავლების სამსახურის აუდიტის დეპარტამენტის მიერ – შპს „ალექს დეველოპმენტ ჯორჯიას“ ეკონომიკურ საქმიანობასთან დაკავშირებული,  კომისიაში არსებული დოკუმენტაცია და აღნიშნული კომპანიის  სანქცირების თაობაზე კომისიის გადაწყვეტილება;
ე) შპს „მაგთიკომის“ მიერ –  შპს „ახალი ტექნოლოგიების“, შპს „ინტელფონის“, შპს „კეთილი ნების კომუნიკაციები – გუდვილკომის“, შპს „ლაგის“, შპს „კავკასუს ონლაინის“, სს „გლობალ ერთის“, შპს „ჯეონეტის“, შპს „ქართული სატელეფონო კომპანია – ჯტს“–ს, შპს „ალექს დეველოპმენტ ჯორჯიას“, სს „სილქნეტის“, 2012 წლის ივნისის და აგვისტოს თვის ანგარიშგების ფორმები; რიგი კომპანიების მიერ, 2012 წლის სექტემბრის თვეში კომისიაში წარმოდგენილი ანგარიშგების ფორმები.
5. კომისიის თაობაზე:

ა) შპს „სტუდია მაესტროს“ მიერ – უკანასკნელი 6 თვის განმავლობაში კომისიის კანცელარიის კორესპონდენციის მიღება–გაგზავნის ჟურნალის ასლი; 

ბ) საქართველოს ახალგაზრდა იურისტთა ასოციაციის მიერ –2012 წლის 01 იანვრიდან 01 სექტემბრამდე კომისიის მოთხოვნით ტელეარხებზე რეკლამის განთავსების თაობაზე ინფორმაცია;
გ) ააიპ „ინფორმაციის თავისუფლების განვითარების ინსტიტუტის“ მიერ – კომისიის დაფინანსების წყაროსა და კომისიის თავმჯდომარის თანამდებობრივი სარგოს (ხელფასის) ოდენობის განსაზღვრის დამადასტურებელი დოკუმენტი.
6. სტატისტიკური ხასიათის ინფორმაცია:
ა) შპს „კავკასუს ონლაინის“ მიერ – კომისიის 2012 წლის 13 მარტის N199/9 გადაწყვეტილებით დადგენილი ფორმების შესაბამისად, საქართველოში შემომავალი და საქართველოდან გამავალი საერთაშორისო ზარების შესახებ სტატისტიკური ინფორმაცია;
ბ) მოქალაქე ლევან მახარაძის მიერ – მობილური ოპერატორების აბონენტების შესახებ კომისიაში არსებული სტატისტიკა 2012 წლის პირველი და მე–2 კვარტლების მონაცემებით; 
გ) საქართველოს საკაბელო ტელევიზიების კავშირის მიერ –  შპს „სუპერ ტვ“–ს აბონენტთა რაოდენობა 2012 წლის მაისის და ოქტომბრის მდგომარეობით.
7. სხვადასხვა სახის საჯარო ინფორმაცია:

ა) პოლიტიკური პარტია „თავისუფალი საქართველოს“ მიერ – თავისუფალი რადიოსამაუწყებლო სიხშირეების ჩამონათვალი;

ბ) საქართველოს ახალგაზრდა იურისტთა ასოციაციის მიერ – საქართველოს კომუნიკაციების ეროვნულ კომისიასა და შპს „სტუდია მაესტროს“ შორის ქ. თბილისის სააპელაციო სასამართლოს მიერ 2008 წლის 27 ოქტომბერს დამტკიცებული მორიგების აქტის ასლი; ციფრულ მაუწყებლობაზე გადასვლასთან დაკავშირებით კომისიის მიერ შემუშავებული დოკუმენტი, რომლითაც განისაზღვრა ციფრულ მაუწყებლობაზე გადასვლის შესაძლო მოდელები, კომისიის ხედვა და რეკომენდაციები;
გ)  საქართველოს ახალგაზრდა იურისტთა ასოციაციის მიერ  – კომისიის მიერ წარმოებული რეესტრის ასლი;
დ) შპს „ჯეო ცნობარის“ მიერ – შპს „ჯეო ცნობარსა“ და შპს „ცნობარ 08“–ს შორის დადებული ხელშეკრულება;
ე) „საერთაშორისო გამჭვირვალობა - საქართველო“ მიერ –  სამაუწყებლო რეკლამის განთავსების წესის დარღვევის გამო დაჯარიმებული კომპანიების ჩამონათვალი;

ვ) საქართველოს ახალგაზრდა იურისტთა ასოციაციის მიერ – კომისიაში საკონსულტაციო ორგანოს ფუნქციონირებასთან დაკავშირებით ინფორმაცია;

ზ) შპს „სუპერ ტვ“–ს მიერ –  იმ სადისტრიბუციო კომპანიების უფლებამოსილების დამადასტურებელი დოკუმენტაცია, რომლებსაც აქვთ უფლება გაავრცელონ ქ. თბილისში არხები – „СТС“ და „Перец“; 

თ) ლევან მიქელაძის სახელობის ფონდის მიერ – სხვადასხვა კომპანიიდან კომისიაში შემოსული კორესპონდენციის ასლები;
ი) საქართველოში ირანის ისლამური რესპუბლიკის ელჩის მიერ – კომისიის 2006 წლის 30 იანვრის N6 დადგენილებით დამტკიცებული „რადიოსიხშირული სპექტრის განაწილების ეროვნული გეგმა“.
8. რიგი საჯარო ინფორმაციის მიწოდების თაობაზე კომისიის მიერ მომზადდა და გაიგზავნა განმარტებები:

ა) შპს „მაგთიკომს“  – კომისიის 2012 წლის 13 მარტის N199/9 გადაწყვეტილებით დადგენილი ფორმების შესაბამისად, შპს „ინფოჯორჯია XXI“–ის მიერ განხორციელებული ტრაფიკის შესახებ წარმოდგენილი ინფორმაციის მიწოდების თაობაზე განემარტა, რომ აღნიშნულ კომპანიას არ ევალება დადგენილი ფორმების კომისიაში წარმოდგენა, ვინაიდან არ წარმოადგენს საერთაშორისო სატელეფონო (ხმოვანი) კავშირით მომსახურებაზე ავტორიზებულ პირს, იგი შპს „ახალ ტექნოლოგიებს“ უწევს ტრანზიტულ მომსახურებას, მხარეებს შორის 2012 წლის 1 მაისს გაფორმებული ხელშეკრულების საფუძველზე (შპს „ინფოჯორჯია XXI“–ის წერილი N221, 11.06.2012);

ბ) საქართველოს ახალგაზრდა იურისტთა ასოციაციას – საკაბელო ქსელის გამოყენებით მაუწყებლობის განმახორციელებელ პირებთან დაკავშირებით განემარტა, რომ „მაუწყებლობის შესახებ“ საქართველოს კანონში განხორციელებული ცვლილების შესაბამისად,  საკაბელო ქსელის გამოყენებით მაუწყებლობა  ხორციელდება ავტორიზაციის საფუძველზე;
გ) საქართველოს ახალგაზრდა იურისტთა ასოციაციას – თავისუფალი სიხშირეების არსებობასთან დაკავშირებით განემარტა, რომ კომისიაში განხორციელდა „ჟენევა–06“–ით განსაზღვრული სატელევიზიო არხების დაგეგმარება, ხოლო შესაბამისი რესურსები, ციფრულ მაუწყებლობაზე გადასვლის მიზნით, საქართველოს მთელს ტერიტორიაზე გამოყოფილ იქნა ციფრული სიგნალის ტესტირებისთვის. შესაბამისად, თავისუფალი სიხშირული რესურსის შერჩევა ანალოგური ტელემაუწყებლობისთვის, ამ ეტაპზე შეუძლებელია; 
დ) საერთაშორისო გამჭვირვალობა - საქართველოს – სსიპ „საზოგადოებრივი მაუწყებელი“, საქართველოს კანონმდებლობის შესაბამისად, არ არის მაუწყებლობის ლიცენზიის მფლობელი და, შესაბამისად, არ არის ვალდებული წარმოადგინოს კომისიაში მაუწყებელთათვის დადგენილი ანგარიშგების ფორმები;
ე) საერთაშორისო გამჭვირვალობა - საქართველოს – შპს „გლობალ მედის ჯგუფის“ კერძო ტელემაუწყებლობის NB109 ლიცენზიასთან დაკავშირებით;
ვ) ააიპ  „სატელევიზიო ქსელებს“ – „მაუწყებლობის შესახებ“ საქართველოს კანონის 511 მუხლით გათვალისწინებული ვალდებულება ვრცელდება მხოლოდ ამავე კანონით განსაზღვრულ მაუწყებლებზე; 
ზ) საერთაშორისო ორგანიზაცია Niltex Holding Limited-ს - ავტორიზებული პირის მიერ საქართველოს ტერიტორიაზე სხვადასხვა ტელე ან რადიოარხის ტრანზიტთან დაკავშირებით;

თ) საქართველოში ირანის ისლამური რესპუბლიკის ელჩს განემარტა, რომ საქართველოში მოქმედი მობილური ოპერატორების ლიცენზიაში არ არის მითითებული კონკრეტული ტექნოლოგიური თაობა და მობილური ოპერატორები ვალდებული არიან სიხშირეები გამოიყენონ „რადიოსიხშირული სპექტრის განაწილების ეროვნული გეგმის“ შესაბამასად;
შენიშვნა:

ა) შპს „სუპერ ტვ“–ს მიერ მოთხოვნილი იყო იმ სადისტრიბუციო კომპანიის უფლებამოსილების დამადასტურებელი დოკუმენტაცია, რომლებსაც აქვთ უფლება გაავრცელონ ქ. თბილისში არხები – „СТС“ და „Перец“;  შპს ტელერადიო კომპანია „რიონის“ მიერ მოთხოვნილი იყო რადიოსიხშირული სპექტრით სარგებლობის ლიცენზიის მოსაპოვებლად 2012 წლის 6 აპრილს გამოცხადებულ აუქციონში მონაწილეობისათვის შპს დამოუკიდებელი ტელეკომპანია „მეგა ტვ“–ს მიერ წარმოდგენილი და წყალტუბოს მუნიციპალიტეტის სოფელ გუმბრში გადამცემის დადგმის აუცილებლობის დამადასტურებელი საბუთების ასლები; მოქალაქე ნათია კაპანაძის მიერ მოთხოვნილი იყო კომისიის 2011 წლის 30 დეკემბრის N34 ზეპირი მოსმენის სხდომის ოქმი და აღნიშნულ სხდომაზე მიღებული 25 გადაწყვეტილება; აღნიშნულ პირებს დაეგზავნათ შუალედური წერილები და „საჯარო ინფორმაციის ასლის გადაღების მოსაკრებლის შესახებ“ საქართველოს კანონის მე-6 მუხლის შესაბამისად, განესაზღვრათ საჯარო ინფორმაციის ასლის გადაღების მოსაკრებლის ოდენობა და მიეთითათ სახელმწიფო ბიუჯეტის რეკვიზიტები, ასევე განემარტათ, რომ მოთხოვნილი საჯარო ინფორმაციის გაცემა განხორციელდება გადახდის დამადასტურებელი ქვითრის კომისიაში წარმოდგენის შემდეგ, როგორც ეს გათვალისწინებულია „საჯარო  ინფორმაციის ასლის  გადაღების მოსაკრებლის შესახებ“  საქართველოს კანონის  მე-8 მუხლის მე-2 პუნქტით. ზემოთ მითითებული პირების მიერ არ დაკმაყოფილდა „საჯარო  ინფორმაციის ასლის  გადაღების მოსაკრებლის შესახებ“  საქართველოს კანონის  მე-8 მუხლის მე-2 პუნქტით გათვალისწინებული მოთხოვნა, შესაბამისად, არ გაიცა მოთხოვნილი საჯარო ინფორმაცია.
ბ) შპს „სტუდია მაესტროს“ 2012 წლის N6/638-12 წერილის პასუხად ეცნობა, რომ ზემოაღნიშნული წერილის საფუძველზე, კომისიამ მიმართა მაუწყებლებს და მოთხოვა მაუწყებლობის პროცესში ტელერადიოპროგრამების გავრცელების უფლებამოსილების დამადასტურებელი დოკუმენტაციის წარმოდგენა, რის შესახებაც შესაბამისი დოკუმენტაციის წარმოდგენისთანავე, წერილობით ეცნობებათ დამატებით.
საანგარიშო პერიოდის განმავლობაში კომისიამ საჯარო ინფორმაციის მოთხოვნაზე არ დააკმაყოფილა:

ა) მოქალაქე ალექსანდრე დავითაშვილის განცხადება, რომლითაც მოთხოვნილი იყო მაუწყებლობის ტრანზიტზე ავტორიზებული პირების: სს „სილქნეტის“, შპს „გლობალ კონტაქტ კონსალტინგის“, შპს „ბლექ სი სატის“ და შპს „მაგთიკომის“ აბონენტთა რაოდენობა, მათი გავრცელების ცალკეული გეოგრაფიული საზღვრების მიხედვით, ვინაიდან კომისიას გააჩნია მხოლოდ ინფორმაცია აღნიშნული კომპანიების აბონენტთა საერთო რაოდენობის შესახებ.
კომისიის უარი საჯარო ინფორმაციის გაცემაზე, მოქალაქე ალექსანდრე დავითაშვილის მიერ არ გასაჩივრებულა. აღნიშნულიდან გამომდინარე, კომისიას გასაჩივრებასთან დაკავშირებული არანაირი ხარჯები არ გაუღია და, შესაბამისად, მეორე მხარის სასარგებლოდ თანხის გადახდის შემთხვევას ადგილი არ ჰქონია.
ანგარიშის  მომზადების მომენტისათვის (01.12.2012 წელი):

ა)  პასუხი გაცემულია 124 წერილზე;
ბ)  მიმდინარე ეტაპზე წარმოებაში  არის 5 განცხადება. 
საანგარიშო პერიოდში კომისიას გადაწყვეტილება, საკუთარი სხდომის დახურვის თაობაზე, არ მიუღია.
“ლიცენზიებისა და ნებართვების შესახებ” საქართველოს კანონის 13-ე მუხლის ბ) პუნქტის, აგრეთვე “ელექტრონული კომუნიკაციების შესახებ” საქართველოს კანონის  მე-15 მუხლის ა) პუნქტის და მე-17 მუხლის შესაბამისად, კომისია სისტემატიურად აწარმოებს ავტორიზებულ პირთა და სალიცენზიო უწყებრივ რეესტრებს, რომელიც მოიცავს ელექტრონული კომუნიკაციების სფეროებში მოქმედი კომპანიების შესახებ საინფორმაციო ბაზას. ზემოაღნიშნული ბაზა შეიცავს აგრეთვე ინფორმაციას კომპანიების ავტორიზაციის, მინიჭებული სიხშირეების, სარგებლობაში არსებული ნუმერაციის რესურსის და სხვა მონაცემების თაობაზე.

”ლიცენზიებისა და ნებართვების შესახებ” საქართველოს კანონის 36-ე მუხლის მე-2  პუნქტის თანახმად, საქართველოს კომუნიკაციების ეროვნული კომისიის მიერ წარმოებული უწყებრივი სალიცენზიო რეესტრები 2006 წლიდან იწარმოება ელექტრონულ ფორმატში. 

საქართველოს კომუნიკაციების ეროვნული კომისიის უწყებრივი სალიცენზიო რეესტრში შეტანილი ინფორმაციის რაოდენობა და ტიპოლოგია მოიცავს როგორც ”ლიცენზიებისა და ნებართვების შესახებ” საქართველოს კანონის 36-ე მუხლის მე-4 პუნქტით განსაზღვრულ,  ასევე დამატებით მონაცემებს. 

ნებისმიერ პირს აქვს შესაძლებლობა გაეცნოს კომისიის ოფიციალურ ვებ გვერდს (www.gncc.ge). 
კომისიის წარდგინებით “ლიცენზიებისა და ნებართვების შესახებ“ საქართველოს კანონის მე-13 მუხლის გათვალისწინებული მონაცემები შეიტანება სახელმწიფო სალიცენზიო რეესტრში და ლიცენზიის გაცემის თაობაზე ინფორმაცია ქვეყნდება სსიპ „საქართველოს საკანონმდებლო მაცნეში“.
კომისიაში შემოსული ან მისი საქმიანობის შედეგად წარმოქმნილი საიდუმლო დოკუმენტაციის საქმისწარმოებაზე პასუხისმგებელია კომისიის თავმჯდომარის ბრძანებით საგანგებოდ დანიშნული პირი. 
საანგარიშო პერიოდში მიღებულია 3 გადაწყვეტილება, რომელიც შეიცავს საიდუმლო ინფორმაციას. საქართველოს ზოგადი ადმინისტრაციული კოდექსის  III თავის 33-ე მუხლით განსაზღვრული საიდუმლო ინფორმაციის გამოქვეყნების წესის შესაბამისად, საიდუმლოებას მიკუთვნებული ინფორმაციის (გადაწყვეტილებების საიდუმლო დანართები) ამოღების შემდეგ საიდუმლო საჯარო ინფორმაციის გონივრულ ფარგლებში გამოცალკევებადი ნაწილი გამოქვეყნდა კომისიის ოფიციალურ გვერდზე ინტერნეტში. 
მოთხოვნის შემთხვევაში კომისია იღებს გადაწყვეტილებას ლიცენზიის მფლობელი კომპანიების მიერ წარმოდგენილი ინფორმაციის კომერციულ საიდუმლოებად ცნობის თაობაზე. 

კომისიამ მიიღო 18  გადაწყვეტილება:  შპს „გლობალ მედია ჯგუფის“, შპს „მაგთიკომის“, ააიპ „საქართველოს საკაბელო ტელევიზიების კავშირის“, შპს „კავკასუს ონლაინის“, შპს „ბლექ სი სატის“, ინდ. მეწარმე რაფაელ რაფაელიანი „Rock-Televes Georgia“–ს მიერ წარმოდგენილი ინფორმაციის ნაწილობრივ კომერციულ საიდუმლოებად ცნობის შესახებ;
კომერციულ საიდუმლოებად ცნობის თაობაზე მოთხოვნის სრულად დაკმაყოფილებაზე უარის თქმის შესახებ კომისიამ მიიღო 2 გადაწყვეტილება: არ დაკმაყოფილდა  შპს „მაგთიკომისა“ და შპს „კავკასუს ონლაინის“ მოთხოვნა წარმოდგენილი ინფორმაციის კომერციულ საიდუმლოებად ცნობის შესახებ, დაუსაბუთებლობის გამო.
კომისიაში შემოსულ და კომისიის საქმიანობის შედეგად წარმოქმნილი სამართლებრივი, სალიცენზიო, ეკონომიკური და ტექნიკური მნიშვნელობის დოკუმენტები შედის კომისიის საარქივო ფონდში. საარქივო საქმისწარმოებაზე პასუხისმგებელია კომისიის თავმჯდომარის ბრძანებით საგანგებოდ დანიშნული პირი. 
საანგარიშო პერიოდში დაარქივდა და კომისიის უწყებრივ არქივს გადაეცა სულ 6307 დოკუმენტისაგან შედგენილი 79 საქმე.
”საჯარო ინფორმაციის ასლის გადაღების მოსაკრებლის შესახებ” საქართველოს კანონის შესაბამისად, კომისია საჯარო ინფორმაციის ასლს გასცემს ინფორმაციის მომთხოვნის მიერ საჯარო ინფორმაციის ასლის გაცემისათვის დადგენილი მოსაკრებლის საქართველოს ცენტრალურ სახელმწიფო ბიუჯეტში გადახდისა დამადასტურებელი დოკუმენტის კომისიაში წარმოდგენის შემდგომ.

საანგარიშო პერიოდში კომისიის მიერ განხორციელდა პერსონალური მონაცემების შეგროვებისა და დამუშავების  4 ფაქტი.

 საანგარიშო პერიოდში კომისიის საშტატო ნუსხაში არსებულ ვაკანსიებზე მიღებულ - დასაქმებულზე კომისიის მიერ მოთხოვნილი, დამუშავებული და შენახული იქნა შემდეგი პერსონალური მონაცემები:  

ა) უმაღლესი განათლების დამადასტურებელი მოწმობის ასლი;

ბ) ამონაწერი შრომის წიგნაკიდან ან ცნობა სამუშაო ადგილიდან;

გ) პირადობის დამადასტურებელი დოკუმენტის ასლი. 
საანგარიშო პერიოდში პერსონალური მონაცემების მოთხოვნისა და სხვისთვის გაცემის ფაქტი არ დაფიქსირებულა. 
საანგარიშო პერიოდის განმავლობაში საქართველოს ზოგადი ადმინისტრაციული კოდექსის მოთხოვნების დარღვევის ფაქტებზე კომისიის აპარატის სტრუქტურულ ერთეულებში დასაქმებულებზე დისციპლინური სახდელის დადების ფაქტს ადგილი არ ჰქონია.
კომისია, ასევე, ასრულებს საქართველოს ზოგადი ადმინისტრაციული კოდექსის  32-ე მუხლის მოთხოვნებს კომისიის  სხდომათა საჯაროობის თაობაზე. კერძოდ: 
ღიად და საჯაროდ წარმართავს თავის სხდომებს; ასრულებს მოთხოვნას საჯარო მონაცემთა ბაზებისა და საჯარო დაწესებულებათა მიერ პერსონალური მონაცემების შეგროვების დამუშავების, შენახვისა და სხვისთვის გადაცემის თაობაზე და ა.შ.
საანგარიშო პერიოდის განმავლობაში კომისიის მიერ განხორციელებულ საქმიანობაში, გარდა საქართველოს ზოგადი ადმინისტრაციული კოდექსის მოთხოვნებისა, დაცულია “ელექტრონული კომუნიკაციების შესახებ” საქართველოს კანონის მე-4 მუხლის მე-2 პუნქტის კ) ქვეპუნქტის, აგრეთვე “მაუწყებლობის შესახებ” საქართველოს კანონის მე-7 მუხლის  მოთხოვნები, შესაბამისად ლიცენზიების გაცემის, მათი მოდიფიცირების ან გაუქმების, მათი მოქმედების შეჩერების, აგრეთვე ტარიფების დადგენის, შეცვლის ან გაუქმების თაობაზე კომისიის მიერ გადაწყვეტილების მიღებამდე ეწყობა საჯარო განხილვები, ხოლო ინფორმაცია საჯარო განხილვების ჩატარების შესახებ დადგენილი წესის შესაბამისად ქვეყნდება ინტერნეტში კომისიის ოფიციალურ გვერდზე. აღნიშნულ საკითხებზე ტარდება საჯარო ზეპირი მოსმენები (ჩატარებულია 37 ზეპირი მოსმენის სხდომა, რომლებზეც განხილული იქნა 50 საკითხი) და მათზე დასწრება შეუძლია ყველა დაინტერსებულ პირს. კომისიის მიერ მიღებული დადგენილებები და გადაწყვეტილებები სისტემატიურად ქვეყნდება ინტერნეტში კომისიის ოფიციალურ გვერდზე და, შესაბამისად, უზრუნველყოფილია მათი საჯაროობა. 

